
PENNAD-DIGERIN AN DISKOUEZADEG PAD
« HOLLVED EO BREIZH »

Testenn tennet eus katalog an diskouezadeg pad

Gant Jean-Yves Veillard, a oa rener Mirdi Breizh gwezhall, e oa bet divizet reifi da
ziskouezadeg pad ar mirdi nevez anv an titl brav-kaer-se diwar ur varzhoneg gant Saint-Pol
Roux.

Ur barzh a bouez e oa Saint-Pol Roux, ezel eus skol an arouezouriezh, levezonet an
dreistrealouriezh gantafi ha brudet mat gant e genseurted en e amzer. Ganet e oa bet e 1861,
e Provafis, met deuet e oa d'en em ziazezafi e penn pellafi Breizh m'en em sante e-unan gant
nerzhiou an douar hag ar mor.

En e vaner, e Coecilian, ez eas da anaon en un doare skrijus : lazhet e voe e vatezh gant ur
soudard nazi, gwallet e verc'h, roget pe devet e zornskridou ha mervel a reas diwar ar
gwallreuz-se. E oberenn ziwezhafi eo Hollved eo Breizh, embannet e 1941, savet gantafi en
enor da Vreizh a-raok mervel.

Stag eo an titl-se ouzh istor dibar un den, tomm d'ur vro ma ne oa ket bet ganet, ouzh an
nerzhiou a oa savet ennafi diwarni, ouzh kejadenn ar skiant-prenet personel gant ur preder
hollvedel : ne oa ket gwelloc'h titl da envel diskouezadeg pad ar Mirdi, zo kontet enni istor
Breizh, adalek an amzeriou koshafi betek an deiz hiziv. Ar skipailh en deus ijinet ar raktres-
se a venne diskouez dibarderiou Breizh en o arveziou hollvedel. Ar raktres dibabet a glot
gant ar prederiadennou zo bet er bloavezhiou tremenet a-zivout ar vreizhadelezh : d'ar
mareol ma vez digor Breizh war ar bed e vez pinvidikoc'h ha dibaroc’h he ferzhiou
sevenadurel. Setu perak eo bet lakaet war wel en diskouezadeg pad ar prantadou ma oa
digor Breizh a-bep-eil gant ar prantadot ma oa serret warni hec'h-unan, diouzh ma teue an
eskemmou armerzhel eus ar c'’horndg dre ar Meurvor Atlantel, evel ma weler kerkent ag
oadvezh an Arem, pe, er c’hontrol, pelloc’h eus tu ar reter, a-hed ahel ar Ron pe an Danav,
pa oa Breizh war lez ar bed.

Bro gozh an Arvor eo Breizh, bro ar mor, hag he darempred gant ar mor a ro dezhi he flas
er bed, a-hed an amzer. Hogen ne vije ket eus an Arvor hep an Argoad, hep an douar a
eztaol ar binvidigezh-se a vez kaset da lec'h all gant martoloded an arvor. An diskouezadeg
nevez Hollved eo Breizh a dres dimp an daolenn veur-se, hini Bretoned an argoad hag an
arvor. Prederiafi war an identelezh, en em zigerifi war ar bed, bezafi hentot eskemmafi ha
darempredifi : gant goulennou ar bed bremaf e pled ar mirdi nevez ha klask a ra bezaf a-
unvouezh gant ar gouiziegezhiou a vez savet deiz-ha-deiz da respont d'ar goulennou-se.[...]

Mirdi Breizh, pa voe digoret e 1960 e diabarzh mirdi an Arzou-kaer e Roazhon, a oa an hini
kentafi eus ar rummad nevez-se. Gant Georges Henri Riviére e oa bet sofijet raktres ar
mirdi, asambles gant René-Yves Creston, arzour ha tudoniour anezhafi, ha Marie Berhaut a
o0a mirourez mirdi an Arzou-kaer.

Labouret o doa gant enklaskerien ha skolveuridi, en 0 mesk Pierre-Roland Giot pe André
Mussat o deus kresket kalz hon anaoudegezh eus Breizh. Er bloavezhiou 1960 e
kendalc'has Frangois Bergot da gas mirdi Breizh war-raok betek 1967 ma lezas e blas gant
Jean-Yves Veillard bet e penn ar mirdi betek 1999. Dindan e urzhiou eo bet ar mirdi o vont
da-heul istor an anaoudegezh eus sevenadur Breizh. Gwezhall e oa gwallvrudet ar
sevenadur-se, nac'’het zoken en hanterenn gentafi an 20Vet kantved, ha bremafi e vez lorc'h
en dud oc'h anavezout o sevenadur, goude ar prantadou hir a stourm zo bet evit difenn ar
vreizhadelezh er bloavezhiou 1960-1970. Disoc'h an istor hir-se, zo padet ouzhpenn 50
vloaz, eo staliadur Mirdi Breizh e savadur meurdezus ar Maeziou frank, ur raktres en deus
kemeret ur perzh bras ennafi. Bezafis ar mirdi zo un arouez eus ar bri a zouger da
sevenadur Breizh hag eus an arvez hollvedel zo e kement sevenadur zo.

Francois HUBERT (Pennvirour mirdi Breizh etre 2000 ha 2005)

= KINNIG AN ABADENN

__ Ji HAG AR C'HARNED-DIZOLEIN
BRET‘AGN‘E by
EST UNIVERS

ﬂi":ﬂ;’“‘:galbmmf%g-\ An teuliad pedagogel-mafi a ginnig deoc'h un toullad binviou ret evit kompren an
N Henamzer en diskouezadeg « Hollved eo Breizh ». An danvez zo ennafi a c'hallit implijout
i evit prientifi ar weladenn peotramant goude ar weladenn, er c'hlas.

Mont en-dro an abadenn

Displeget e vez d'ar skolidi petra eo an Henamzer e-pad an abadenn « Traezou skouer :
Henamzer ». Ar mennozhiou pennafi a vez degaset gant an hanterour ha dre ur c'hoari
dizoleifi. Ur wezh kinniget gant an hanterour traezennou eus an diskouezadeg e vez lakaet
ar skolidi da gemer perzh ha roet pep a garned-dizoleifi dezho. Goude-se e vez kaset un
diviz gant ar c'hlasad a-bezh a-raok sevel un diverradenn e stumm goulennou — respontou.

Liveou : kentafi derez (eus KD2 da KE2), skolaj

Pad : 1e30

Ar c'harnedou-dizoleif

Ar c'harnedou zo e stumm follennou pleget en eizh tamm, warno frizennou kronologel,
luc’hskeudennou eus traezol an dastumadou, skeudennou (aroueziou, kartennou
douaroniezh, tresadennou), titlou ha frazennou da sachafi an evezh. An holl elfennou-se a
sikour da gas ar gaoz. Drezo o-unan e teu ar skolidi a-benn da reifi ur ster d'an traou dre
sellet, deskrivafi, kefiveriafi ha dezastum. Pep bugel a vez lakaet da glokaat ur c'harned dre
begafi ar skeudennou a vank.

PRIENTIN HO KWELADENN ER MIRDI

Gweladenn brientif

Gant ar servij Hanterouriezh e vez pedet ar gelennerien, e-maez ar vakafisou-skol, da
weladennifi an diskouezadegou pad evit netra ha da ginnig dezho an abadennou hag an
atalierou.

Pep Merc'her enderv etre 14e00 ha 16e30.

Emgav da 14e00 rik e degemer ar Maeziou Frank

Danvez teuliou
Ar binviou pedagogel (teuliou pedagogel ha karnedou-dizoleifi), hag un tamm eus
dastumadou ar mirdi a c'haller gwelet war lec’hienn Genrouedad mirdi Breizh :
www.musee-bretagne.fr.
Kreizenn deuliaouifi ar mirdi zo digor d'ar gelennerien.
Goulennit emgav a-raok dont, a Lun da Wener, etre 9¢e ha 17e.
Pgz : 02 23 40 66 74
Servij Hanterouriezh
En ho kourc’hemenn emafi tud servij Hanterouriezh ar mirdi, m'hoc'h eus ezhomm :
mediation.museebzh@leschampslibres.fr
Philippe Dagron : p.dagron@leschampslibres.fr / 02.23.40.66.71
Amélie Fabien : a.fabien@leschampslibres.fr / 02.23.40.67.52
Gwenaélle Nebeu : g.neveu@leschampslibres.fr / 02.23.40.67.53
Pascal Nignol : p.nignol@leschampslibres.fr / 02.23.40.66.72
£ gweladennou e brezhoneg

BrunoGenton (kuzulier-eiler, kelenner galvet gant ar mirdi) : bruno.genton@ac-rennes.fr

TESTENNOU AN DISKOUEZADEG

Marevezh galian-ha-roman
-57 a-raok J.K. /476

Arvorig galian-ha-roman

E 57 a-raok J.-K. e voe aloubet Arvorig gant Publius Crassus, komandant an armeou
roman. Er bloaz war-lerc’h e voe mouget emsavadeg ar Weneted hag o c'hevredidi gant
Kaezar, e-kerzh un emgann war vor er Mor-Bihan a zo chomet brudet. Tamm-ha-tamm e
voe diazezet ar Pax romana e kornég Galia. Ul lodenn eus an Impalaeriezh e teuas ar vro da
vezafi, met derc'hel a reas dhe giziou bevafi ha dan troiou-spered stag ouzh ar
sevenaduriou arvorigat ha keltiek.

Ar gér vras, un elfenn romanekaat

Ar c'heodedou (civitates) a oa diazez an aozadur melestradurel roman. Mirout a reont an
anviou hag ar bevennou a oa ganto da vare ar C'halianed kozh ivez sur a-walc'h : Osismied,
Weneted, Namneted, Riedoned ha Koriosolited. Pep keoded a oa dezhi ur pennlec'h, a oa
sez an ensavaduriou politikel, relijiel ha sevenadurel. Dre ar c'hériou, evel Kersaout,
Karaez, Roazhon, Gwened pe Naoned, ma oa savaduriou hag aveaduriot pinvidik
(paleziou, templou, dourbontou, kibelldiou...), e kreskas levezon arz bevafi ar Romaned.
Logo /Sevenadur - relijion

Darempredou gwellaet dre an hentou

Stank ha kempennet mat e oa rouedad hentou ar C'halianed. Kresket e voe gant ar
Romaned. O mad a rejont eus an hentou bras a oa etre ar c'heodedou. Drezo e c'halle mont
ha dont buan an dud, ar varc'hadourezh hag ar bagadou soudarded a rae war-dro ar surentez
er vro a-bezh.

En Arvorig e oa hentou hir a gase eus an eil pennkeoded d'egile a reter da gorndg.
Liammou all a oa gant traofiienn al Liger, hag ivez gant Lyon, kér-benn Galia. Ur rouedad
hentou a eil renk a oa etre ar pennlec’hiou hag ar bourc'hiou bihan dindan o dalc'h.

Logo / Eskemmou

Eskemmou puilh gant Arvorig

Ar priajou siellet, aozet e-kreiz Galia, a veze enporzhiet en Arvorig. Dre ar stériou, al Liger
peurliesafi, e veze graet ar c'henwerzh anezho.

Dizoloet ez eus bet ur bern afiforennou, ar pezh a ziskouez e veze enporzhiet a bep seurt
produiol hag e-leizh anezho : eouliol hag hiliot eus Spagn, gwinou eus a bep seurt broiou
e Galia hag Italia, frouezh eus Norzhafrika...

Frondou, produiou kened, spisou pe gwer kriz a veze degaset eus pell zoken (Egipt, Azia-
vihanafi, Reter-pellaf).

Eus Arvorig e veze ezporzhiet garom, ur soubilh dre besked a veze kavet mat-eston gant an
dud, kig-sezon ha metalou.

Priajou ar pemdez

An endalc’herioll a oa dezho stummou ha tresou kinklaf liesseurt hag implijet e vezent evit
ober a bep seurt traou. Ouzhpenn ar priajou siellet enporzhiet e oa listri all, implijet
aliesoc'h, a veze aozet er vro. Bez' e oant binviou evit poazhafi, fardafi ha mirout boued. A-
wezhiou e veze lakaet dour, gwin, eoul, garom... enno.

Trec'h ar c'hiz roman

E plas ar bragou e krogas an dud da wiskaf tonegou, degaset eus Roma, er renkadou ren
dreist-holl. Kendalc'het e voe da wiskafi kougouliou (mantilli gant ur c'habell) en
Impalaerded-Uhelafi (1afi ha 3e kantved) evel ma veze graet da vare ar C'halianed.

Ne chom nemet nozelennou ha spilhennou-alc'hwez amafi hag ahont diwar an holl dilhadou
liesliv a oa. Ar rikou bihan-se, simpl (un neudenn arem pleget) pe luzietoc'h, a servije da
stagafl ar pastellou-gwiad etrezo. Kerkent ha derou ar c'hantved kentafi goude J.-K. e oa
darn eus ar spilhennou-alc’hwez a oa amailhet ha kinklet gant tresou mentoniel pe
skeudennek.

Bravigou dindan levezon

Ar maouezed c'halian a veze ganto perlez gwer dija. Met gant ar sevenadur roman end-eeun
ez eus deuet enlouc'hellou a oa kleuziet o engravadur e-barzh mein dambrizius (oniks pe
mein Kalkedonia da skouer).

Un nebeud pezhiou dispar zo bet kavet evel gwalennou aour, ha kalz muioc'h a draezou
disteroc’h un tamm : gwalennou ha troiou-brec’h arem, gwer hag arc'hant, a-wechou,
chadennouigou...

Bragerizou ha dilhad cheuc'hoc'h-cheuc'h

Kalz a vlizidigezh a ziskoueze an dud gant prederiou ar c'horf. Ar maouezed a gempenne o
blev e torkadou luziet alies, evel m'en diskouez an delwennigou pri poazh gwenn.
Pladennou-fardaf, loaiou, pifisedou-divlevifi, darnou melezouriou, buredou frond, setu aze
un nebeud skouerioll a chom eus ar binviou niverus a rae an dud ganto evit en em fardaf
hag en em walc'hifi.

Berzh ar c'hoariou hag an diduellou

Ar c'hibelldiou, ar c'hoarivaou hag ar c'helc’hvaou foran degaset eus Italia ha gouestlet d'an
dudi a reas berzh e pep lec'h. Ar chase a oa tra ar re binvidikafi hepken.

Ur bern jedouerou ha difisou eskern, arem pe gwer zo bet kavet, ar pezh a ziskouez e oa
dedennet an dud gant ar c'hoariou chafis er vuhez pemdez.

D'ar mare-se dija e veze roet d'ar re vihanaf ur chutell gant ourouleriou.

Skritur hag enskrivaduriou

Sevenadurezh ar skrid eo hini ar Romaned. An holl dud ne ouient ket al lizherenneg latin,
met enskrivaduriol zo bet kavet alies war priajou, mein pe mogeriol an tiez. War darnou
priajou ez eus chomet roudou eus kontou, eus anv ar poder pe an implijer.

Tablezennou koad goloet gant koar a servije da skrivafi gant ar goustilh. Ur beg lemm a oa
evit tresafi hag ur beg togn evit reizhafi.

Listri diseurt

Ar pri, an askorn, an arem, hag ar c'hoad pa vez adkavet, a oa danveziou implijet evit ober
listri.

Al lavnennou a veze graet kalz ganto war ar pemdez, evit ar c'hontilli-taol, ar binviou
labour pe c'hoazh an aotennod.

Ar pezhiou orfeberezh, an endalc’heriou gwer hag arem, rouesoc'h anezho, a oa lod ar re
binvidik.

Sklérijennafi ha kinklafi

Evit kaout sklérijenn e oa kleuzeuriou dre zruzoni ha torchadou-goulou dreist-holl. A-
wechou e oa ivez kantoloriol pri a zalc'’he goulaouennou-soav pe koar. Un nebeudig
kleuzeuriou dre eoul a oa kinklet gant dremmou tud pe tresou loened.

Traezou ar pemdez

Ur bern traezou diseurt zo bet kavet en ur furchal. Ganto e c'haller ijinafi petra e oa buhez
pemdez ar Romaned. Higennou ha begou saezhou, alc’hweziou niverus, traezol arem a
c'hellfe bezafi bet tammou arrebeuri pe delwennouigou... Aspadennou all, a-wechou, ne
ouzer tra diwar o fenn, nag eus pelec'h e teuent na da betra e servijent.

An artizaned e barr o bleufiv

Ur plas a bouez a oa gant an artizanerezh en Arvorig, pa oa enni kalz a vengleuziot plom
hag houarn dreist-holl. Evit gallout labourat ar metalou hag ar pri e veze savet forniou.

En ur furchal ez eus bet dizoloet askorn ha korn kizellet gant tablezerien, troellot-nezafi bet
implijet gant gwiaderien... Sur a-walc'h e oa kantennerien, kommerien, Kivijerien ha
munuzerien ivez er c’heodedou, daoust ma n'eus ket chomet kalz roudot anezho en douar.

Ur relijion diouzh ar vro

Ar relijion roman a amprestas digant kredennou a bep seurt : roman, gresian, egiptat...
Degemeret e voe ar relijion nevez gant pobladou Arvorig. Kenderc'hel a rejont da bedifi o
doueed koulskoude. Se zo kaoz ez adkaver an doueed c'halian Mullo pe Vicinnus a-dal da
anv Meurzh. Hag Atepomaros e-kichen Merc'her.

E pep ti e oa delwennouigou pri poazh gwenn a rae dave d'an doueezed-mamm : Gwener,
Minerva pe c'hoazh Attis. An doueed-se, enoret gant aoteriou bihan, a wareze ar C'halianed
eta.

Azeulifi an impalaer a voe ur boaz diazezet gant Aogust. Unan eus an elfennou a vire unvan
an Impalaeriezh roman e voe.

An Impalaerded-Izelaf

Gwanaet e voe an Impalaeriezh da-heul enkadennou armerzhel ha politikel an 3e kantved.
Ar vuhez e kér koulz ha war ar maez a voe lakaet diaes gant an alouberien hag ar riblerien.
Tachennou a-bezh eus keodedou zo a yeas da get. Er c'hantved war-lerc'h, da ziwall ar vro
diouzh an dafjeriol diavaez, e voe savet krefivlec’hioll e porzhiou Aled (Sant-Malou) ha
Brest. Mogeriou-krefiv a voe savet da warezifi ar c'hériou pennafi. Gant al labouriou difenn-
se e teuas an Impalaeriezh a-benn da adtapout he mestroni war ar vro.

TEMOU HA TRAEZOU AR C'HARNED-DIZOLEIN

HEREZH GALIA HAG HEREZH ROMA

Tonellig win

Alc’hwez « Ne vern an afforenn pe an donellig, gant ma vo eskemmou
gwinou Tarraconense, livadur an inizi Lipari »

Orin Roazhon (Il-ha-Gwilen)

Deiziad dianav

Afiforennou eoul

Alc'hwez « Ne vern an afforenn pe an donellig, gant ma vo eskemmou
gwinou Tarraconense, livadur an inizi Lipari »

Orin Roazhon (ll-ha-Gwilen) - o tont eus an inizi Lipari (Siklia) hag eus an
Tarraconense (Spagn)

Deiziad 127 kantved goude J.K.

Merc'her-Atepomaros
Alc’hwez « Pe hini eus an daou a levezon an hini all ? »
Orin Traofiienn ar Stér-Aon, Laz (Penn-ar-Bed)
Deiziad dianav

Kealiol Ganet e voe ar sevenadurezh galian-ha-roman diwar hérezh ar C'halianed
hag ar Romaned.
Binviou, sinkretegezh relijiel (doue galian-ha-roman).
Arvorig : ur brovifis eus an Impalaeriezh roman e-kreizig-kreiz an
eskemmou

AN ALOUBIDIGEZH

Trofe brezel (lifre kantener)

Alc'hwez «-57 a-raok Jezuz-Krist : aloubet eo Galia a-bezh gant ar Romaned.
Galia a-bezh emezoc’h ? »

Orin Saozon-Sevigneg (lI-ha-Gwilen)

Deiziad 121 — |l1¢ kantved goude J.K.

Keal Lakaat ar gaoz war aloubidigezh Arvorig, un tammig a-raok Brezel
Galia), renet gant Julius Kaezar

tres karrezennet kér

AR VUHEZ PEMDEZ (DOMUS/TI)

Skiant an dudoniezh he deus lakaet an henoniourien da vezafn dedennet
gant traezou ar pemdez ha n'eo ket hepken gant ar savaduriou
meurdezus.

Torkad-blev

« Torkad-blev a ¢’hiz roman »
Roazhon (lI-ha-Gwilen)
dianav

Kinklerezh ha levezon ar giziot roman war an dilhad

Bured

« Frond ar Vezuvio » (evit degas sofij a Bompei, skouer brudet ur gér douaret)
Roazhon (lI-ha-Gwilen)

dianav

Emwalc'hifi, yec'hedouriezh ha prederiou ar c¢'horf

C'hoariell

« C’hoariell ar babig »
Roazhon (lI-ha-Gwilen)

1af — 111¢ kantved goude J.K.

Bugaleaj ha dudi

An doue Lar

« An doue Lar, gwarezour an oaled »
Kersaout (Aodou-an-Arvor)

dianav

Ar relijion e ti an dud, war ar pemdez

URBS / AR GER

Tammou traou eus hor bed a vremaf zo deuet diwar hérezh ar Romaned
(a oa bet levezonet o-unan gant ar C'hresianed) : kéraozafi, hentou,
ensavaduriou politikel, lec'hiou foran evit an dudi hag an arvestou
(leurenn foran, kibelldi, c'hoariva...), reizhiad kas (dourbont) ha skarzhaf
(kaniou) an douriou...

Harzou kér (Pomerium) hag aheliou kéraozafi

(Cardo, ahel norzh-su / Decumanus, ahel reter-korn6g)

Tachennou kér : diforc'hifi lec'hiou foran (kibelldi, forum/leurenn foran,
templ) diouzh tiez prevez (insula/karter)

AL LEC'HIOU FORAN

Plakenn he delfin

Alc’hwez
Orin
Deiziad

Kealiou

Alc’hwez
Orin

Deiziad

Kealiou

Alc'hwez
Orin

Deiziad

Kealiou

Alc'hwez

Orin
Deiziad

Kealiou

« Plakenn he delfin »
Saozon-Sevigneg (ll-ha-Gwilen)
1af — I11e kantved goude J.K.

Ar c'hibelldi : ul lec’h da ziskuizhafi ha da skoulmafi darempredou sokial
(evel ar forum/al leurenn foran)
An delfin : ur skeudenn voutin e kinklerezh ar c'hibelldiou.

Sichenn greunit

« Sichenn un delwenn on-me. Bez 'z eus ac’hanon a-drugarez ur reizhaouer a
oa madoberour p’en deveze c’hoant. »

Roazhon (ll-ha-Gwilen)

Eil kantved goude J.K.

Meskari ar relijion gant ar politikerezh : giz an evergetegezh
An evergeted a oa tud pinvidik, politikourien anezho a ouestle un tamm
eus o feadra da vravaat kér.

VIA / AN HENT

Bonn

« Pegement a vilou roman, a leviou galian, a gilometrou a chom
d'ober c'hoazh ? »

Roazhon (ll-ha-Gwilen)

236 goude J.K.

Unvez muzuliafi (lev c'halian ha mil roman) hag hendadou ar bonnou
kilometrou

Peul (da skorafi ar pont)

« Ar raoskl a bleg bepred hep terrifi morse, padal an derv a chom solut daoust
da bouez ar varc'hadourezh, an dud hag an amzer. »

Gwisec'h (11-ha-Gwilen)

50 a-raok J.K.

An hentou hag o aveaduriou

RUS / AR MAEZIOU

Kenkiz galian-ha-roman Keriofivarc'h, Kastellan-ar-Sec'h (II-ha-Gwilen)
(maketenn)

Aozadur egorel ha sokial ar genkiz :

Pars urbana / Lodenn annezet gouestlet d'an dominus/mestr an ti

Pars rustica / Lodenn gouestlet d'al labour, domani ar gouerien, an
artizaned

Alc'hwez

« Alc'’hwez ar maeziou »
Kastellan-ar-Sec'h (11-ha-Gwilen)
dianav

Pouez ar goved, dre ma oant mistri war an danvez hag an tan

KEALIOU ALL

AN ENSKRIVADUROURIEZH

Bonn ha Sichenn greunit

Gant an dediadennou en enor da dud veur e c'haller gouzout hiroc'h diwar-
benn aozadur politikel, melestradurel ha relijiel ar geoded.

AN TRAEZOU MIRET

Peul ha Tonellig

Lod danveziol zo bet miret-dreist evel ar choad en ul lech
gleborek.

DIZOLEIN AN TRAEZOU

An darn vrasaii eus an traezou kinniget er c'harned zo bet kavet
dre zegouezh pe da vare furchadegou aozet e-pad labouriou kempenn e
kér pe war an hentou.

TRES AN DISKOUEZADEG

Troc'h an daou vrezel-bed

Breizh bremafi —— |

Adalek an Dispac'h —___|
Bras

betek ar mare etre an
daou vrezel-bed

Breizh ar maeziou,
an aodou, ar c'hériou,

Egorenn
an traezhennou

ar
skiantou

Digoradur d'ar weladenn
« Hollved eo Breizh »

Ragistor

I Levraoueg

Henamzer

Krennamzer

Renad Kozh

Teuliad pedagogel TRAEZOU SKOUER

TITOUROU PLEUSTREK

Mirout plasou evit ar strolladou
Ret eo ober ar goulenn ouzh servij Mirout plasou ar Maeziou Frank :
Pgz 02 23 40 66 00

Euriou

Degemeret e vez ar strolladou eus ar Meurzh d'ar Gwener (nemet d'ar Merc'her
enderv).

Tri frantad a vez kinniget :

- 9e00 — 10e30

- 10e30 — 12e00

- 14e00 — 15e30

Trugarez deoc'h da erruout 15 munut a-raok penn-kentafi an abadenn

Priz
1,50 € dre skoliad
Digoust evit an ambrougerien

Chomlec'h
Mirdi Breizh — 10 bali ar C'hevredidi — 35039 Roazhon
Mont-tre evit ar strolladou : 46 boulouard Magenta

Dont d'ar mirdi

Arsav metro : « Charles de Gaulle » ha « Gariou »
Porzh-houarn ha gar ar c'hirri-boutin da 200 m
Busou a gas d'ar mirdi

Gallout mont er savaduriou
En holl lec’hiou e c'hall mont an dud nammet.

Servij kinniget
Gwiskva digoust

An holl weladennou a c'hall bezafi graet e brezhoneg.

AR GWELADENNOU « TRAEZOU SKOUER »

Gant traezou skouer an diskouezadeg e vez dizoloet ar marevezhiou bras eus istor Breizh,
adalek ar Ragistor betek an deiz hiziv.

Eizh gweladenn « Traezou skouer » a vez kinniget da zizoleifi ar marevezhiou istorel dezrevellet
en diskouezadeg :

-Ar Ragistor

-An Henamzer

-Ar Grennamzer

-An Henamzer

-Adalek an Dispac’h Bras betek ar mare etre an daou vrezel-bed

-Breizh ar maeziou, an aodou, ar c'hériou, an traezhennou

-Troc'h an daou vrezel-bed : 1914-1918 ha 1939-1945

-Breizh bremafi, adalek 1950 betek an deiz hiziv

Ar weladenn « Traezou skouer » a-zivout ar Ragistor (eus - 700 000 da - 57 a-raok
J.-K))

* Eus ar maen benet, un ekonomiezh kantreerien, chaseourien, pesketaerien ha kutuilherien, d'ar
maen levnet, un ekonomiezh tud chomidik, labourerien-douar, saverien loened hag artizaned.

* Ar sevenadurezk keltiek gant divroadegou ar pobladou, ar gevredigezh, ar relijion, an arz hag
ar vuhez pemdez.

Ar weladenn « Traezou skouer » a-zivout an Henamzer (eus - 57 a-raok J.-K. da
476)

* Perzh dibar ar sevenadurezh galian-ha-roman ganet diwar sevenaduriot ar C'halianed hag ar
Romaned.

* Hérezh ar sevenadurezh galian-ha-roman a-fet kéraozafi ha kempenn an tiriad : an hent, ul
liamm etre ar c'hériou hag ar maeziou.

Ar weladenn « Traezou skouer » a-zivout ar Grennamzer (eus 500 da 1532)
* Tremen eus Arvorig da Vreizh, diwar ar vretonedigezh hag ar gristenidigezh.

* Emdroadur ar savouriezh arme difenn.

* Un dugelezh dizalc'h ha digor war ar mor.

Ar weladenn « Traezou skouer » a-zivout ar Renad Kozh (eus 1532 da 1789)

» Kevredigezh Breizh dindan ar Renad Kozh : an tri urzh.

* Pinvidigezhiou armerzhel ha sevenaduriou liesseurt.

* Emsavadegou kastizet gant hollveliegezh ar roue betek an Dispac’h Bras ha dibenn an
dreistgwiriou.

Ar weladenn « Traezou skouer » a-zivout an Dispac’h Bras betek ar mare etre an
daou vrezel-bed (eus 1789 d'ar bloavezhiou 1930)

* Enebiezh Dispac'hourien / Chouaned.

e Etre ar giziol kozh hag an amzer nevez : likelezh, brezhoneg, hengoun dre gomz,
greanteladur, emsaviou sokial, divroadegou...

15



MIRDI BREIZH

mne

Diskouezadeg pad « HOLLVED EO BREIZH »

--I:I

Ar weladenn « Traezou skouer » a-zivout Breizh ar maeziou, an aodou, ar
c'hériou, an traezhennou (eus an 19vet kantved d'ar bloavezhiou 1950)

* Poltredou kroaziet gant maouezed ar maeziou, an aodou, ar c¢'hériou, an traezhennou :
modernelezh ha doareou bevaii nevez.

Ar weladenn « Traezou skouer » a-zivout Troc'h an daou vrezel-bed (1914-
1918 ha 1939-1945)

* Lizher ur soudard er foziou : ul liamm etre an talbenn hag an adrefiv (1914-1918).

 A-dal d'an alouberien : emzalc'hiou diseurt ha kemm-digemm (1939-1945).

Ar weladenn « Traezou skouer » a-zivout Breizh bremarni, adalek 1950 betek an
deiz hiziv

* Breizh etre douar ha mor : an danveziou ekonomikel.

* An darvoudou pennafi war dachenn ar politikerezh, an ekonomiezh, ar sevenadur hag ar
sport...

Teuliad savet gant servij Hanterouriezh Mirdi Breizh, asambles gant Bruno

Genton, kuzulier-eiler, hag ar stajidi Franck Philippeaux ha Virginie Bouan.

